
1. Croeso

1.1 Diolchodd JH i PR am drefnu i'r cyfarfod gael ei gynnal yn Ysgol Y Gogarth ac am fynychu'r cyfarfod. 

2. Diweddariad Rhaglen Hwb/Dysgu Digidol yn y Gymru Ddigidol – Lindsay Harvey

Grant Dysgu yn y Gymru Ddigidol

3.1 Rhoddodd LH ddiweddariad i'r Cyngor am y cynnydd a wnaed mewn perthynas â gwella darpariaeth band eang mewn ysgolion. Rhagwelir y bydd 1355 o ysgolion wedi manteisio ar y grant erbyn 31 Gorffennaf. 

3.2 Mae AdAS yn ymchwilio ar hyn o bryd i ddatrysiadau eraill, gan gynnwys: 

3.2.1 mynediad copr - dylai hyn gyflawni'r 30 kbps y disgybl sy'n ofynnol, o leiaf mewn ysgolion llai; 

3.2.2 wifi – a fydd ond yn addas mewn rhai ardaloedd penodol yn unig; neu

3.2.3 aros nes y cyflwynir rhaglen Cyflymu Cymru yn gyffredinol

Hwb

3.3 Nododd LH y bu gostyngiad bach yn y gyfradd adlamu o hafan Hwb y mis hwn.

3.4 Cadarnhaodd LH y sefyllfa ddiweddaraf ynglŷn â hyfforddiant ar Hwb+. Mae 1813 o athrawon wedi derbyn hyfforddiant o 1308 o ysgolion. 

3.5 Awgrymodd HD y gellir cynnig hyfforddiant DPP ar-lein, gyda'r posibilrwydd y gallai athrawon ennill bathodynnau agored. Cytunodd LH y gellid ymchwilio i hyn.

3.6 Nododd LH ei bod yn anodd cael gafael ar ddata MIS ar gyfer rhai lleoliadau (yn arbennig Unedau Cyfeirio Disgyblion). 

3.7 Dylai gwefannau cyhoeddus ar gyfer pob ysgol fod ar gael yn ystod mis Medi a mis Hydref 2014. Caiff hyn ei amlygu mewn gweithdai gyda staff consortia ac awdurdodau lleol ym mis Medi a'i gyfathrebu i ysgolion drwy'r sianeli y cytunwyd arnynt yn flaenorol.

3.8 Nododd LH y gallai darparu mynediad i rieni a llywodraethwyr fod yn her sylweddol. Pan gyflwynwyd hyn i rieni yn Wolverhampton fel rhan o brosiect blaenorol, cafodd Learning Possibilites broblemau pan oedd gan rieni fwy nag un plentyn; yn arbennig rhai oedd â phlant mewn mwy nag un ysgol. 

3.9 Yn ei phrofiad hi, dywedodd HM, na ddylai llywodraethwyr gael unrhyw drafferth yn addasu i'r llwyfan. Fodd bynnag, bydd yn rhaid rhoi hyfforddiant i staff gweinyddol ysgolion hefyd er mwyn i'r ysgolion wneud y defnydd gorau o hyn. 

3.10 Cyhoeddodd LH y byddai Dilwyn Owen, un o'r Arweinwyr Digidol Hwb cyntaf yn dychwelyd i addysgu yn ei ysgol dymor yn gynharach na'r disgwyl. Mae Dave Stacey o Ysgol Gyfun yr Olchfa wedi cytuno i gymryd ei le ar y Tîm Arweinwyr Digidol o fis Medi. 

Ariannu ychwanegol

3.11 Nododd LH bod tua £5m o arian yn mynd i fod ar gael i awdurdodau lleol cymwys drwy'r arbedion refeniw a grëwyd gan y Grant Dysgu yn y Gymru Ddigidol. Nododd LH bod dyletswydd ar awdurdodau lleol i ail-fuddsoddi’r arian hwn mewn TGCh addysgol lleol.

3.12 Mae £750K hefyd yn mynd i fod ar gael i gonsortia ac awdurdodau lleol i gefnogi llythrennedd digidol lleol gan gynnwys hyfforddiant Hwb+.

Hidlo'r We

3.13 Rhoddodd LH ddiweddariad i'r Cyngor ynglŷn â'r gwaith mae'r Is-adran Dysgu Digidol yn ei wneud gydag awdurdodau lleol i ddatblygu fframwaith hidlo'r we ar gyfer Cymru. Rhagwelir y bydd hwn ar gael erbyn mis Ebrill 2015. 

3.14 Holodd PR a fyddai'r fframwaith yn datrys y problemau dan sylw. Dwedodd TC y dylai, ond bod angen dull addas i ddad-wahardd safleoedd. P'un a fydd rhywun yn dad-wahardd safleoedd addas neu'n gwahardd safleoedd addas, mae'r ddau ddull yn llafurddwys iawn.

3.15 Dwedodd MJ bod pob cais ar gyfer dad-wahardd yn ei ysgol ef yn cael eu cyflwyno iddo fe fel pennaeth i'w hystyried, cyn eu hanfon ymlaen i dîm TGCh ei awdurdod lleol i'w gweithredu. Nid yw'r broses yn cymryd mwy nag ychydig oriau fel arfer a theimlai MJ fod hyn yn gweithio'n dda, er gwaethaf rhai rheolau 'cyffredinol' diangen (h.y. caiff unrhyw dudalen gyda hysbyseb arni ei blocio'n awtomatig) a byddai'n amharod i hyn newid.

3.16 Fodd bynnag, nododd MJ bod safleoedd https, yn eu hanfod, yn gwbl ddiogel, felly ni ddylai fod rheswm bod awdurdodau lleol yn blocio'r rhain fel yr ymddengys eu bod yn gwneud ar hyn o bryd.

3.17 Dwedodd HM bod ei chydweithiwr wedi llacio eu hidlwyr yn sylweddol, a bod modd cyrchu cyfryngau cymdeithasol.

3.18 Nododd TC y bydd defnydd cynyddol o safleoedd https yn golygu colli'r frwydr, os parheir i flocio'r rhain. Yn eu hanfod, mae'r safleoedd hyn yn ddiogel felly nid oes rheswm dros eu blocio'n ddiofyn.

3.19 Nododd LH fod staff awdurdodau lleol wedi ymateb yn gadarnhaol i'r fframwaith hidlo arfaethedig a'u bod yn cyfranogi'n weithredol (ac yn arbenigol) yn y gweithdai.

3.20 Cwestiynodd PR pwy ddylai benderfynu pa lefel o hidlo a ddylai fod yn gymwys. Nododd MJ mai'r ysgolion eu hunain ddylai benderfynu ac nid Llywodraeth Cymru nac unedau TG awdurdodau lleol. 

3.21 Gofynnodd y Cyngor am ddiweddariad ar sut y mae HAC a DPP cynnar yn cysylltu â hidlo'r we a mentrau e-Ddiogelwch.

3.22 Soniodd HM am gymhwyster diogelwch ar-lein EPICTa gyflwynir gan South West Grid for Learning (SWGfL).

3.23 Awgrymwyd y dylid gwneud cysylltiadau gyda chymuned Mozilla er mwyn ystyried bathodynnau agored.

Dyddiadau allweddol: ysgolion

3.24 Rhagwelir y bydd 95% o ysgolion yn derbyn hyfforddiant Hwb+ erbyn y dyddiad cau sef 31 Gorffennaf 2014. O fis Medi, bydd ffocws hyfforddiant Arweinwyr Digidol Hwb yn symud i'r ffordd y gellir defnyddio'r llwyfan, yn hytrach na sut i ddefnyddio'r llwyfan. 

3.25 Dwedodd LH bod 11 o awdurdodau lleol wedi cyflwyno ymatebion llawn i'r arolwg offer TGCh diweddar a gynhaliwyd y mis diwethaf, gyda phedwar yn cyflwyno ymatebion rhannol.

3.26 Nodwyd y gallai'r gymhareb hon gynnwys dyfeisiau ‘hynafol’ (hen gyfrifiaduron) sy'n dal ar y safle. Ni fydd yr arolwg yn gwahaniaethu rhwng y rhain a dyfeisiau cyfredol mwy newydd.

3.27 Cwestiynodd CB ddefnyddioldeb yr arolwg, o ystyried ei ffocws eang. Dwedodd LH ei fod yn rhan o gomisiwn Gweinidogol - casglu data am ba offer TGCh sydd mewn ysgolion ar hyn o bryd. Y cam nesaf fydd rhoi strategaethau ar waith i sicrhau bod y rhain yn cael eu defnyddio'n effeithiol.

3.28 Cadarnhaodd LH y bydd adroddiad interim ar elfen “yn yr ysgol” y Grant Dysgu yn y Gymru Ddigidol yn cael ei gwblhau erbyn 30 Medi. 

Dyddiadau allweddol: Llywodraeth Cymru

3.29 Dangosodd LH sgrin luniau o hafan Hwb ar ei newydd wedd. Yna dangosodd LH fideo a gynhyrchwyd gan CDSM, sy'n datblygu'r rhan hon ar y cyd â Thîm Cynnwys Hwb.

3.30 Dangosodd LH y trywydd a sefydlwyd ar gyfer gweddill y prosiect a oedd yn cynnwys dyddiadau cyflawni allweddol yn erbyn ystod o weithgareddau.

3.31 Nododd HM newid diweddar yng nghyfraith hawlfraint ble mae nawr yn bosibl defnyddio deunydd dan hawlfraint at bwrpas AAA yn haws.

https://www.gov.uk/government/policies/increasing-options-and-improving-provision-for-children-with-special-educational-needs-sen
3.32 Awgrymodd IT y dylid cydnabod  ‘athrawon rhagorol’ sy'n cynhyrchu a rhannu llawer o adnoddau o safon dda mewn rhyw ffordd, er mwyn annog bod yn agored a rhannu. Awgrymodd JH y dylid ychwanegu categori arall at Wobrau Dysgu Digidol Cenedlaethol 2015. Roedd gan GCaD gymhelliant ariannol (Cronfa Ysgolion Arloesol), ond mae'n annhebygol iawn y bydd unrhyw beth tebyg yn bosibl yn y dyfodol agos.

3.33 Dwedodd IT bod y BBC ar hyn o bryd yn gwerthuso sut y mae'r cyfryngau cymdeithasol wedi cael effaith ar y cyfryngau yn ei gyfanrwydd, gyda gwylwyr bellach, nid yn unig ond yn gwylio cynnwys, ond hefyd yn cyfranogi.

3.34 Awgrymodd HM y dylid defnyddio bathodynnau agored fel cymhelliant, ar gyfer defnyddwyr sy'n cyflwyno pum adnodd o safon dda.

3.35 Nododd LH gynlluniau ar gyfer Cymunedau Dysgu Proffesiynol Ar-lein, sy'n dod ag athrawon ynghyd yn seiliedig ar grwpiau oed, pynciau, diddordebau a rolau arwain penodol, er mwyn hwyluso cydweithio ledled Cymru.

Office365

3.36 Dwedodd LH bod OneDrive bellach yn cynnig 1TB o ardal storio cwmwl i ddefnyddwyr.

3.37 Dwedodd LH bod Tîm Hwb yn ymchwilio ar hyn o bryd i weld a ellir/dylid cyfyngu hwbmail at ddefnydd rhwng cyfoedion un unig, a blocio unrhyw fath o ohebiaeth allanol.

3.38 Dwedodd LH bod dau ganllaw i ddefnyddwyr ar gyfer O365 wedi cael eu cynhyrchu. Un ar gyfer staff ac un yn arbennig ar gyfer myfyrwyr. Awgrymodd HM y dylai'r rhain fod ar gael fel iBooks, ac fe gytunodd LH i ymchwilio i  hyn.

3.39 Dwedodd LH y bu ychydig o oedi cyn cyhoeddi adnoddau llythrennedd a rhifedd Hwb+, ond y dylai'r rhain fod yn barod i'w lansio erbyn dechrau'r tymor ysgol newydd. Cadarnhaodd LH y byddant ar gael mewn fformat PDF pan gânt eu lanlwytho i Hwb.

3.40 Cyhoeddodd LH y bydd fideos o NDLE eleni yn cael eu lanlwytho i Hwb yn fuan. Awgrymodd HM y dylid hefyd lanlwytho'r rhain i iTunesU, a chytunodd LH y dylai hynny fod yn bosibl.

3.41 Diolchodd LH i'r aelodau am eu cefnogaeth a'u harweiniad dros y ddwy flynedd ddiwethaf, ac ategwyd hynny gan JH.

3. Cofnodion y cyfarfodydd blaenorol

3.1 20 Mai 2014

	CYF
	CAMAU GWEITHREDU
	Y DIWEDDARAF

	3.24
	Tîm Hwb i feddwl am ffyrdd o hyrwyddo Gwobrau NDLE 2015 yn gynnar. 

[Cyhoeddir gwybodaeth ynglŷn â gwobrau 2015 cyn gynted â phosibl drwy Hwb yn dilyn digwyddiad eleni.]
	Pwysleisiwyd y dylid adeiladu ar y momentwm a gafwyd yn arwain at wobrau eleni, a hysbysebu trefniadau ar gyfer gwobrau 2015 cyn gynted â phosibl. Awgrymwyd y gallai'r Gweinidog Addysg a Sgiliau hyrwyddo'r rhain fel rhan o'r digwyddiadau e-ddiogelwch sydd ar ddigwydd.


3.2 9 Mehefin 2014

	CYF
	CAMAU GWEITHREDU
	Y DIWEDDARAF

	3.5
	Yr Ysgrifenyddiaeth i ddosbarthu dolenni ar arolwg ‘Sefyllfa TGCh mewn ysgolion’.
	Cadarnhaodd LH na fyddai hyn yn bosibl nes y rhoddir cyngor gerbron y Gweinidog.


3.3 Cadarnhaodd LH bod fframwaith Adopt ar gael ar Hwb. Awgrymwyd y byddai'n ddefnyddiol tynnu sylw ysgolion at hyn.

3.4 Cwestiynodd JH y sefyllfa o ran cyngor ynglŷn â llechi i rieni. Dwedodd LH y byddai'r cynnig hwn yn cael ei roi gerbron Grŵp Cyflawni TGCh AdAS cyn unrhyw gomisiynu ffurfiol.

3.5 Dwedodd HM hefyd y dylid gwneud mwy i amlygu'r gwahaniaeth rhwng Hwb a Hwb+.

3.6 Soniodd JH am lwyddiant digwyddiad tebyg i CwrddHwb a gynhaliwyd yn ddiweddar yn Ysgol Gynradd Tregatwg, a oedd yn cynnwys nifer o sgyrsiau tebyg i garu cyflym ar fyrddau unigol wedi'i arwain gan Yr Athro Stephen Heppell, Ceri-Ann Clarke o Dregatwg, Andy Wood ar ddiogelwch 360 gradd a rhai arweinwyr digidol o fewn yr ysgol. Dywedodd o leiaf hanner y 60-70 o fynychwyr mai dyma'r HMS gorau iddynt ei fynychu erioed. 

3.7 (3.28) Rhoddodd IT adborth am y digwyddiad stiwdios cysylltiedig a gynhaliwyd ar 17 Mehefin. Er i'r digwyddiad fynd yn dda ar y dydd, cytunwyd nad oedd y gair 'codio' yn denu myfyrwyr, felly mae'n debyg y caiff ei alw'n ‘creu digidol’ yn y dyfodol. Gofynnodd LH a oedd unrhyw wahaniaeth rhwng y termau ‘rhaglennu’ a ‘codio’.  Dwedodd TC nad oes gwahaniaeth ond bod codio yn fwy poblogaidd ar hyn o bryd. 

3.8 Diolchodd y Cyngor i'r Tîm Hwb, yn arbennig Catrin Hughes, Glen Gilchrist a Chris Owen am yr holl waith caled yn trefnu'r NDLE. Roedd y digwyddiad yn llwyddiant ysgubol ac yn garreg bontio ardderchog i adeiladu arni y flwyddyn nesaf.

3.9 Nododd PR y cyfeiriwyd at Fryn Elian fel ysgol gynradd yn ystod y noson wobrwyo, ond nad yw hynny'n gywir. Ysgol uwchradd yw hi.

3.10 Rhoddodd IT adborth ar yr Wythnos Arloesedd Digidol yn ei chyfanrwydd. Roedd siom ynglŷn â'r diffyg integreiddio rhwng ein digwyddiad ni, y diwrnod gemau a dyddiau eraill drwy gydol yr wythnos. Y bwriad oedd y byddai cynrychiolwyr o bob sector yn creu cysylltiadau, ond ni wireddwyd hyn.

3.11 Awgrymwyd y dylid cysylltu’r digwyddiad y flwyddyn nesaf â Chymru Ddigidol 2015. Cytunodd LH i drafod hyn gyda chydweithwyr yn EGT.

3.12 Dwedodd IT mai'r nod gwreiddiol ar gyfer yr wythnos oedd gosod her ar y diwrnod cyntaf, gyda £100K o gyllid datblygu i'w roi tuag at y syniad gorau ar y diwedd. Ni lwyddwyd i fynd â hyn yn ei flaen fodd bynnag, oherwydd y diffyg integreiddio rhwng y pum diwrnod.

3.13 Nodwyd mai ychydig iawn o integreiddio oedd rhwng y diwrnodau addysg a diwydiant fel rhan o ddigwyddiad Cymru Ddigidol 2014 eleni.

3.14 Awgrymodd MJ y dylid cael diwrnod addysg ar ddechrau'r wythnos y flwyddyn nesaf, ac yna un arall tua'r diwedd fel y gall y sectorau eraill adrodd yn ôl i Addysg.

Camau Gweithredu: LH i ymchwilio i'r posibiliad o syncroneiddio NDLE 2015, Wythnos Arloesi Digidol 2015 a Cymru Ddigidol 2015 y flwyddyn nesaf.

3.15 (5.3) Pwysleisiodd TC nad yw'r maes TGCh ‘bob amser yn esblygu’. Mae meini prawf gosod. 

3.16 (5.6) Cwestiynodd TC hefyd y datganiad bod cymhwyster Astudiaethau Busnes o fwy o ddefnydd na rhywbeth sy'n gysylltiedig â TGCh.  Roedd o'r farn bod hyn yn rhy gyffredinol. Eglurodd MJ y gosodiad hwn a wnaeth yn y cyfarfod diwethaf. Teimlai mai dyma sut yr oedd cymwysterau TGCh ar hyn o bryd.

4. Dyfodol y Cyngor Dysgu Digidol Cenedlaethol

4.1 Rhoddodd LH ddiweddariad ar ddyfodol y Cyngor i'r aelodau (fel y cytunwyd gan y Gweinidog).

4.2 Nododd HM bwysigrwydd sicrhau cynrychiolaeth gan Ganolfannau Cymorth Rhanbarthol Jisc a nifer o sectorau cysylltiedig eraill (Dysgu Seiliedig ar Waith) ar y Cyngor. 

4.3 Pwysleisiodd MJ bwysigrwydd sicrhau lefelau priodol o gynrychiolaeth Gymraeg ar y Cyngor.

4.4 Nododd JH gan y bydd cyfarfodydd yn cael eu cynnal yn chwarterol, efallai y bydd angen sefydlu is-bwyllgorau i drafod gweithgareddau yn yr interim yn ôl yr angen. 

4.5 Nododd LH mai'r ddau faes sydd angen eu trafod ymhellach yn ystod ail dymor y Cyngor yw llais y dysgwr a'r defnydd o dechnoleg ddigidol mewn lleoliadau addysg arbennig. 

4.6 Nododd TC y dymunai weld mwy o bwyslais ar ddysgu digidol, llythrennedd digidol a chyfrifiaduro yn y sector Addysg Uwch yn ystod tymor nesaf y Cyngor.

4.7 Mae agenda dros dro ar gyfer cyfarfod cyntaf y Cyngor newydd ym mis Medi i'w weld isod. Caiff ei hystyried ymhellach yn agosach at y dyddiad: 

4.7.1 NDLE 2015

4.7.2 Datblygu cynnwys

4.7.3 Adnoddau

4.7.4 E-Ddiogelwch

4.7.5 Materion cwricwlwm

